«Мәдәният турында» Татарстан Республикасы 
Законына үзгәрешләр кертү хакында» 
Татарстан Республикасы закон проектына
АҢЛАТМА

«Мәдәният турында» Татарстан Республикасы Законына үзгәрешләр кертү хакында» Татарстан Республикасы закон проекты (алга таба – закон проекты) эшчәнлекләрен мәдәният һәм сәнгать өлкәсендә белем бирү программалары буенча гамәлгә ашыра торган профессиональ белем бирү оешмасын яки югары белем бирүче мәгариф оешмасын тәмамлаган елда Татарстан Республикасы авыл җирлекләрендә урнашкан мәдәният, сәнгать һәм кинематография дәүләт яки муниципаль оешмаларына эшкә урнашкан яшь белгечләргә ярдәм итү, шулай ук аерым нигезләмәләрне федераль законнарга туры китерү максатыннан эшләнгән. 
[bookmark: _GoBack]Бүгенге көнгә Татарстан Республикасы Президенты тарафыннан авыл җирлекләренә эшкә килүче яшь белгечләргә бер тапкыр бирелә торган пособие түбәндәге күләмдә билгеләнгән:
урта профессиональ белемле белгечләргә - 50 мең сум; 
югары белемле белгечләргә - 100 мең сум. 
Закон тарафыннан тәкъдим ителгән чара профильле белем бирү оешмаларын тәмамлаган затларны Татарстан Республикасы авыл җирлекләрендә урнашкан мәдәният, сәнгать һәм кинематография оешмаларына тартырга мөмкинлек бирәчәк. 
Россия Федерациясе Бюджет кодексының 179 статьясына туры китерү максатыннан «Мәдәният турында» 1998 елның 3 июлендәге 1705 номерлы Татарстан Республикасы Законының  (алга таба – 1705 номерлы Закон) 16 статьясындагы икенче абзацында «республика максатчан программалары» төшенчәсе «Татарстан Республикасы дәүләт программалары» дип үзгәртелә.
1705 номерлы Законның гамәлдәге редакциясенең 16 статьясындагы дүртенче абзацы  мәдәният өлкәсендә дәүләт хезмәтләрен финанслау тәртибен билгеләүне Татарстан Республикасы Министрлар Кабинеты вәкаләтләре буларак карый.  Шуның белән бергә бюджет законнары Россия Федерациясе субъекты дәүләт хакимиятенең югары башкарма органы тарафыннан дәүләт хезмәтләрен финанслау тәртибен билгеләвен түгел, ә дәүләт (муниципаль) йөкләмәне үтәүне финанс ягыннан тәэмин итү тәртибен билгеләвен күздә тота (Россия Федерациясе Бюджет кодексының 692 статьясындагы 4 пункты). Бу очракта мондый тәртип дәүләт идарәсенең барлык өлкәләре өчен дә гомуми характерга ия.
Шулай итеп, мәдәният өлкәсендә дәүләт хезмәтләрен финанслау тәртибен билгеләү бюджет законнары нигезләмәләренә туры килми, моңа бәйле рәвештә, 1705 номерлы Законның 16 статьясындагы дүртенче абзацны үз көчен югалткан дип танып, мондый вәкаләтне юкка чыгару тәкъдим ителә.  
1705 номерлы Законның башка нигезләмәләренә төзәтмәләр кертү аларны федераль законнарга туры китерүгә, шулай ук терминологияне актуальләштерүгә юнәлдерелгән. 
